
Ganga Samrajya Kavacham

ગઙ્ગાસામ્રાજ્યકવચમ્

॥ શ્રીગણેશાય નમઃ॥
શ્રીદેવ્યુવાચ –

દેવેશ! પરમેશાન ! ભક્તાનુગ્રહકારક ! ।
ગઙ્ગાયાઃ  કવચં બ્રૂહિ યદ્યહં તવ વલ્લભા॥ ૧॥
શ્રીશિવ ઉવાચ –

શ‍ૃણુ દેવિ ! પ્રવક્ષ્યામિ ગઙ્ગાયાઃ  કવચં શુભમ્ ।
યસ્ય સ્મરણમાત્રેણ ભવેત્સાક્ષાન્મહેશ્વરઃ॥ ૨॥
પુત્રપ્રદમપુત્રાણાં દરિદ્રાણાં ધનપ્રદમ્ ।
મોક્ષપ્રદં મુમુક્ષૂણાં શ‍ૃણુ ચૈકમના પ્રિયે ! ॥ ૩॥
ૐઓઙ્કારી બ્રહ્મરૂપા બ્રહ્મહત્યાપહારિણી ।
તારિણી સર્વલોકાનાં દાયિની સર્વસમ્પદામ્॥ ૪॥
સર્વસૌખ્યકરી સત્યં કવચં તદ્વદામિ તે ।
ૐઅસ્ય શ્રીગઙ્ગાસામ્રાજ્યકવચમન્ત્રસ્ય
શ્રીભગવાન્ મહાદેવ ઋષિરનુષ્ટુપ્છન્દઃ ,
શ્રીગઙ્ગાપરમેશ્વરી  દેવતા,
ૐઐં બીજં હિલિ હિલિ મિલિ મિલિ શક્તિઃ,
ગઙ્ગે  માં પાવય પાવય સ્વાહા ઇતિ કીલકમ્,
ધર્માર્થકામમોક્ષાર્થે જપે વિનયોગઃ ।
ૐ શિરો મે પ્રણવઃ પાતુ સર્વસિદ્ધિકરીશ્વરી॥ ૫॥
ઐઁ બીજં મેં શિખાં પાતુ ગઙ્ગા  ત્રૈલોક્યસુન્દરી ।
હ્રિઙ્કારી મસ્તકે મેઽવ્યાલ્લિકારં મે લલાટકે ॥ ૬॥
પુનઃ પાતુ મહામાયા હિકારી પરદેવતા॥ ૭॥

મિકારી મુખમધ્યે તુ લિકારી શ્રોત્રયોર્મમ ।
કણ્ઠમધ્યે સદા પાતુ મિકારી વાગ્વિલાસિની॥ ૮॥
લિકારી હૃદયં રક્ષેદ્ગઙ્ગે  પાપાપહારિણી॥
સ્તનદ્વન્દ્વે સદા મેઽવ્યાન્માઙ્કારી પરમેશ્વરી॥ ૯॥
પાકારી પાર્શ્વયોઃ પાતુ વકારં નાભિદેશકે ।
યકારં મે કટિં  પાતુ પાકારી લિઙ્ગદેશકે  ॥ ૧૦॥
પુનઃ પાકારં મે પાતુ ગુહ્યદેશે નિરન્તરમ્ ।
વકારં જઙ્ઘયોઃ  પાતુ પકારં મમ જાનુની॥ ૧૧॥
સ્વાકારં ગુલ્ફયોઃ પાતુ હાકારં પાદયોઃ સદા ।
સર્વાઙ્ગં  મે સદા પાતુ ગઙ્ગા  સવાર્થસિદ્ધિદા॥ ૧૨॥
ઇતીદં કવચં દિવ્યં બ્રહ્મવિદ્યાકલેવરમ્ ।
પઠનાદ્બ્રહ્મસાયુજ્યં પ્રાપ્નુયાન્નાત્ર સંશયઃ॥ ૧૩॥
સપ્તમ્યાં વા ચતુર્દશ્યાં સઙ્ક્રાન્તૌ  ગ્રહણે તથા ।
યઃ પઠેન્નિત્યકૃદ્ ભક્ત્યા સર્વસિદ્ધીશ્વરો ભવેત્॥ ૧૪॥
ઇદં કવચમજ્ઞાત્વા ગઙ્ગાં  યો ભજતેઽધમઃ ।
જન્મજન્મ ભવેન્મૂર્ખો દરિદ્રો વ્યાધિસંયુતઃ॥ ૧૫॥
તસ્માદવશ્યમેતત્તુ યઃ પઠેન્નિત્યમેવ હિ ।
સર્વસમ્પદ્યુતો ભૂત્વા બ્રહ્મસાયુજ્યમાપ્નુયાત્॥ ૧૬॥
ઇતિ શ્રીશિવશિવાનન્દનાથવિરચિતં શ્રીગઙ્ગાસામ્રાજ્યકવચમ્  ।

